
sþ. 816. Tillaga til þingsályktunar [307. mál]
um eflingu landhelgisgæzlunnar.

Fhn.: Jón Skaftason, Ólafur Jóhannesson, Steingrímur Hermannsson,
Einar Ágústsson, Ingvar Gíslason.

Alþingi ályktar að skora á ríkisstjórnina að gera þegar ráðstafanir til að efla
landhelgisgæzluna með kaupum á nýju varðskipi og gæzluflugvél.

Greinargerð.

Stækkun fiskveiðilandhelginnar er nú mjög á dagskrá. Hlýtur fljótt að koma
til framkvæmda í þeim efnum, því að brýn þörf landsmanna knýr á.

En stækkun fiskveiðilandhelginnar - og væntanleg ný mengunarlögsaga - gerir
auknar kröfur til landhelgisgæzlunnar, sem hún getur ekki mætt, svo að vel sé,
nema með auknum skipa- og flugvélakosti. Er það augljóst mál, sem ekki þarf
að rökstyðja í löngu máli.

Flugvél landhelgisgæzlunnar, Sif, er nú komin nokkuð til ára, og svipað má
segja um skip hennar. Endurnýjun þessara tækja er þegar af þeirri ástæðu brýn.
En svo bætist væntanleg stækkun fiskveiðilandhelginnar við og sker úr um, að
skjótra aðgerða og ákvarðana er þörf.

Með tillögu þessari er skorað á ríkisstjórnina að afla sér heimildar til þess
að kaupa nýtt varðskip og nýja gæzluf'lugvél af hentugri gerð í þessu skyni. Verði
að því stefnt, að tæki þessi geti sem fyrst komið í gagnið.

Nánar í framsögu.


